
YELELA 
 
1. Iphepheli LINEENGABA EZINTATHU, u-A, B kanye nesigaba-C.   
 
 ISIGABA A: 

ISIGABA B: 
ISIGABA C: 

Amatheksti wokuzitlamela 
Amatheksti amade wokuthintana 
Amatheksti wokuthintana amithombo, anikela ilwazi, 
abukelwako kanye naweendlela ezahlukahlukeneko 
zokuthintana 

(50) 
(30) 
 
 
(20) 

   

 
2. Khetha imibuzo ukuya ngemiyalo onikelwe yona.   
 
3. 
 
4. 
 
5. 
 
 
 
6. 
 
 
 
 
7. 
 
8. 
 
9. 
 

Phendula umbuzo OWODWA esigabeni ngasinye.  
 
Thoma umbuzo NGAMUNYE ekhasini ELITJHA. 
 
Kufuze utlame isib: umebhengqondo, umgwalo/amaflowutjhadi/amagama 
amumongo ubuyekeze bewulungise neemphoso emsebenzinakho. 
Umtlamakho awuvele nanyana ubonakale NGAPHAMBI kwendaba. 
 
Niyayeleliswa kobana nisebenzise okungenani imizuzu ema-80       
KUSIGABA A, imizuzu ema-40 KUSIGABA B bese kuthi imizuzu ema-30 
kube NGEYESIGABA C. Iimpendulo azinikelwe iinomboro ezifana nalezo 
eziseenhlokwaneni ezinikelweko. 
 
Tlola ngesandla esihle nesibonakalako.  
 
Ngileyo naleyo pendulo ayinikelwe isihloko sayo.  
 
Ukupeledwa kwamagama kanye nokwakhiwa kwemitjho kuzokuyelelwa 
khulu. 

ISIGABA A:  AMATHEKSTI WOKUZITLAMELA 
 
UMBUZO 1 

  

 
Khetha isihloko ESISODWA utlole indaba engaba magama ama-340–390. 
 
Tlola umebhengqondo/idayagramu/amaflowutjhadi/amagama aqakathekileko nokhunye 
bewubuyelele ufunde umsebenzakho ukuze ungabi neemphoso ezinengi. 

  

 
1.1 Tlola indaba ngesehlakalo esakuthusa kangangokuthi nanamhlanje 

usasikhumbula ukusuka nokuhlala. Nikela indabakho isihloko esiyifaneleko. 
  

[50] 
 
1.2 Izinga labantu abatjha elisebenzisa iindakamizwa libonakala likhuphuka 

nanyana iiyeleliso zivela mahlangothi woke. Tlola abonobangela bewutjho 
nokobana ngikuphi okungenziwa ukulwisana nobujamobu. 

  
 
[50] 

 
1.3 Ukunikelwa kwabentwana amalungelo kungunobangela wokobana 

bangasahloniphi abantu abadala nokulahlekelwa yivelaphi yabo. Tlola indaba 
uveze amazizwakho ngombono lo.  

  
 
[50] 

 
1.4 Tlola ubumbi nobuhle bokukhutjhwa kwemiphumela yegreyidi le-12 

emaphephandabeni. 
  

[50] 
 
1.5 Umfundi omunye nomunye unebizelo alithandako nafuna ukulilandela. Tlola 

indaba ngebizelo olithandako bewuhlathulule nokobana ulithandelani. 
  

[50] 
 
1.6 Ukungasathobelani kwabosopolotiki kungunobangela omkhulu wemiguruguru 

enarheni le. Tlola indaba uvumelane nofana uphikisane nombono lo. 
  

[50] 
 
1.7 Qalisisa isithombe esilandelako bese utlola ngaso indaba. Yipha indabakho 

isihloko esiyifaneleko. 
  

 
 
 

 

  
 
 
 
 
 
 
 
 
 
 
 
 
 
 
 
 
 
[50] 

1.8 Qalisisa isithombe esilandelako bese utlola ngaso indaba. Yipha indabakho 

isihloko esiyifaneleko. 
 
 
 

  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
[50] 

 
IMITLOMELO YESIGABA A:  50 

ISIGABA B:  AMATHEKSTI AMADE WOKUTHINTANA 
 
UMBUZO 2 

  

 
Khetha isihloko ESISODWA bese utlola ngaso ngamagama ali-100 ukufika kwali-120.   
 
2.1 Sekusele amalangana  bona uqede iimfundo zakho zegreyidi le-12. Tlola 

incwadi yesibawo sokufunda ezikweni eliphakamileko lezefundo. 
  

[30] 
 

2.2 Endaweni yangekhenu kunomnyanya wokuvulwa kwelayibhrari. 
Njengomfundi ophumelele ngamalengiso egreyidini le-12 ngomnyaka 
ogadunileko ubawiwe bona uzokwethula ikulumo. Tlola phasi ikulumo 
ozoyethula emnyanyeni lo. 

  
 
 
[30] 

 
2.3 Tlola ikulumo-pendulwano ephakathi komdobhindaba noNgqongqotjhe 

wezeFundo uMma u-Angie Motshekga lapha bakhulumisana khona 
ngamahlelo wokuthuthukisa zefundo.    

  
 
[30] 

 
2.4 Ubone isikhundla somsebenzi ephephandabeni elithileko. Tlola incwadi 

yokuzihlathulula (i-CV) kanye nencwadi yokubawa umsebenzi. 
  

[30] 
 

IMITLOMELO YESIGABA B:  30 
 
 
ISIGABA C: AMATHEKSTI WOKUTHINTANA AMITHOMBO, ANIKELA ILWAZI, 

ABUKELWAKO NAWEENDLELA EZAHLUKAHLUKENEKO 
ZOKUTHINTANA 

  

 
UMBUZO 3   
 
Khetha isihloko ESISODWA bese utlola ngaso ngamagama ama-80 ukufika kwali-100.   
 
3.1 Umnakwenu ugidinga ilanga lakhe lamabeletho. Tlola ikarada lesimemo 

umeme iinhlobo nabangani.  
  

[20] 
 
3.2 Tlolela umrhatjho wangekhenu iposikarada ulotjhise abantu obathandako 

abahlanu.  
  

[20] 
 
3.3 Umnakwenu ufake isibawo sokuyokuthatha incwadi yokutjhayela ikoloyi. Nje-

ke ubawa umtlolele imilayelo azoyilandela ngesikhathi nakahlolwa lipholisa 
lendlela.  

  
 
[20] 

 
IMITLOMELO YESIGABA C:  20 

          INANI LOKE:  100 

